
Dathlu’r Nadolig 

 

Cynhaliwyd cinio Nadolig y gangen ym Mwyty Copa , Llanberis nos Fercher 

11eg Rhagfyr. Daeth nifer dda o aelodau i’r cinio ond dymunwyd yn dda i , 

Eva, Gwyneth Jones a Sheila fethodd ddod oherwydd  salwch. Dymunodd 

Jen, y llywydd adferiad llwyr iddynt , gan ddymuno’n dda hefyd i John, gwr 

Liz PenParc sy’n ôl yn yr Ysbyty , braf oedd deall ei fod ar wella, ac i wyres 

Alys sydd yn yr ysbyty yng Nghaerdydd. Llongyfarchwyd Mary Wyn ar ôl dod 

yn nain am y tro cyntaf pan anwyd  mab o’r enw Illtud Gwernydd i Rhys a 

Mena.  

Wedi’r cinio blasus iawn, gan ddiolch i Julia a’r staff yn y Copa am eu croeso 

cynnes roedd Jen wedi paratoi cwis heriol i ni ‘Pa Mor Dda……?.Yn rhan 1 -

‘Pa mor dda ydych yn adnabod y swyddogion a’r pwyllgor yn fabis - ambell 

un heb newid dim ! Yn rhan 2 ‘Pa mor dda ydych yn adnabod Gwynedd a 

Môn’ ac yn rhan 3 ‘Pa mor dda ydych yn darllen Y Wawr’!  Wedi llawer o 

grafu pen a chwerthin, Nora ac Anne ddaeth yn fuddugol. Diolch i Mair 

Williams, Ellen ac Anne am ddod a’r raffl a enillwyd gan Glenys, Falmai, Bet a 

Mary Wyn. 

Mis Ionawr cawn gyfle i groesawu Mr Wyn Davies, sy’n arddangos a sôn am y 

llwyau caru, atom nos Fercher Ionawr 8fed yn festri Cysegr. Atgoffwyd yr 

aelodau fod y noson bowlio deg nos Wener Ionawr 17eg ac a wnaiff yr 

aelodau sydd wedi cytuno cymryd rhan ddod a thal o £6 am y bwyd i’r 

cyfarfod ar yr 8fed. Cofiwch fod hanes a lluniau dathlu’r Nadolig ar y wefan 

mywbethel.org.  Nadolig Llawen a Blwyddyn Newydd Dda i’n holl aelodau 

ac i bawb yn yr ardal.   

 

 


